
білім бөлімінің «Төле би атындағы №8 гимназиясы» коммуналдық мемлекеттік мекемесі, 
бастауыш сынып мұғалімі  




«Сауат ашу» сабақтарында интербелсенді әдістерді қолдану
 «Бастауыш сынып мұғалімінің кәсіби дамуы: жаңартулар, мәселелер, тәжірибелер» тақырыбында Республикалық ғылыми-тәжірибелік on-linе конференциясына қатысуға 

«Мен шәкірттерімді ешқашан да үйретпеймін, мен тек олардың үйренуіне тиімді жағдайлар жасауға тырысамын» 
А.Эйнштейн

Қазақтың қайсар рухты батыры Б.Момышұлының «Өмірдің қуанышы көп алуыңда емес, басқаларға көп беруіңде, білім мен тәжірибеңді халыққа таратуыңда» деген кемеңгер ойы қазіргі уақыттағы білім беру мазмұнының жаңару аясындағы өзгерісті қабылдаған мұғалім ретінде тәжірибеммен бөліскім келеді. Осы орайда 2017-2018 оқу жылында 1 сынып білім алушыларын жаңа білім беру бағдарламасы бойынша оқытудамын. 1-сыныпқа 25 оқушыны қабылдап алдым. Елімізде білім беру мазмұнының жаңару аясындағы өзгерістердің екінші оқу жылы басталып кетті. «Бұл жаңару мен жаңалықтар неден байқалады? 25 білім алушының білімі, әр түрлі білім деңгейімен келген баланың оқу үрдісі қандай болмақ? Сенім артқан ата-ананың үмітін ақтай аламын ба? Алдымдағы білім алушылардың мектепке дайындығы әр түрлі деңгейде, оны талап еткен деңгейге келтіре аламын ба?» деген сауалдар туындап, олардың шешімін табуға кірістім.
Оқу мен оқытудағы тәжірибе, өзіндік білім көтеру (smk.edu.kz сайтындағы құжаттар қоры), гимназияның көшбасшылар тобының дәрістерінен алған білімінен мұндай сауалдардың шешімі табыла бастады. «Ізденген жан жетер мұратқа» дегендей, жаңа білім берудің негізгі мақсатын іске асыруда оқытудың белсенді әдіс-тәсілдерін, құралдарын тиімді қолдануға тырыстым. «Сауат ашу» пәнінің қысқа мерзімді жоспарын құруда білім алушылардың үйлесімді, әрі қолайлы білім беру ортасында берілген білімді функционалдықпен және шығармашылықпен қолдануды көздедім. Оқытуда білім алушылардың сын тұрғысынан ойлау, зерттеу жұмыстарын жүргізу, тәжірибе жасау, АКТ-ны қолдану, коммуникативті қарым-қатынасқа түсу, жеке, жұппен, топта жұмыс жасай білу әрекеттерін қалыптастыруға бағыттадым. Өз тәжірибемде:
1.Оқушылармен үнемі тепе–теңдікті ұстану, еркіндік беру;
2.Оқытуды сапалы ету үшін интербелсенді әдістерді қолдана отырып, сабақтарымды түрлендіру;
3. Әріптестеріммен сұхбат, мәселелерді бірлесе шешу, кері байланыс орнату; 
  4. Ата–аналармен семинар-кеңестер өткізу, мектеп психологымен байланыс жүргізуді қолға алдым. Сабақта қосымша ресурстарды balalaralemi, bilimland  сайттарынан тақырыпқа байланысты жұмбақтар, видео, қызықты тапсырмаларды қолдандым. 
«Сауат ашу» пəнінде білім алушының айтылым, тыңдалым, жазылым жəне оқылым дағдыларын қалыптастыру үдерісі арқылы функционалды сауаттылығының негізін қалап, білім алуға ынталы жеке тұлғаның дамуына мүмкіндік жасау делінген. Демек, осы мақсатқа қол жеткізу үшін оқу/оқыту үрдісі мына қағидатқа «ұстаз – шеберлікке ынталандырушы, шәкірт - шеберлікке ұмтылушы, оқу/оқыту – шеберлікке үйрену/үйрету» сәйкестелуі тиіс деп ойлаймын.  
Тәжірибе барысында бұл бағдарламаның ерекшелігіне, тиімділігіне көз жеткізе түскендеймін. Соның бірі коммуникативтік төрт дағдыға баса назар аударылуы. Осыған дейін оқылым мен жазылымға аса мән беріліп келсе, жаңа білім беру мазмұнында ең бірінші тыңдалым және айтылымға мән берілуінің қоғамдық қажеттіліктен туындағандығын тәжірибе барысы дәлелдеді. Себебі, тыңдалым дағдысының 6 жастағы балада емес үлкендер тарапында да жетіспейтіні жалған емес. Тыңдалым болмаған жағдайда қалған үш дағдының өз нәтижесін бермейтіндігі айдан анық жағдай. Сондықтан қазіргі күні оқу процесінде «ең бірінші тыңдаймыз» деп оқушылардың тыңдалымға дағдылануына баса назар аударып отыру оқушыда өз бетімен тыңдауға назар аудару дағдысын қалыптастырдым. Күнделікті сабақ басталмас бұрын бүгінгі сабақтың мақсатын таныстыру білім алушыда өз алдына мақсат қоя білуге, сабақ соңында бүгінгі мақсатқа қол жеткізгендіктеріне қайта шолу жасау арқылы өз нәтижесін саралау жасауға мүмкіндік беру, бұл да жаңа білім беру мазмұнының жаңа бір қыры деп айта аламын. Әр пәнде үш тілділік саясатының жүзеге асуы және барлық пәнге тән ортақ тақырыптың болуы, сабақтың кіріктіріле өткізуге негізделуі білім алушының белгілі бір тақырыпты жан-жақты қырынан зерттеуіне, өз бетімен тұжырым жасауына ықпал етті.
 Сауат ашу сабақтарында интербелсенді әдістерді қолдану білім алушыларының қызығушылықтарын арттырып, белсенділіктерін дамытты. Интербелсенді оқыту- әрекетпен және әрекет арқылы оқыту, бұл ұстаным үлкен нәтижелерге жеткізетін тиімді жүйе деп есептелінеді, себебі адам санасында бірінші кезекте өзінің әрекеттері мен өз қолымен жасаған істер қалады. Кезінде көне қытай ғұламасы Конфуций (Күн-цзы) былай деген екен: «Маған айтып берсең – ұмытып қаламын, көрсетсең – есте сақтармын, ал өзіме жасатсаң – үйренемін!» деген пікірі дәлел бола алады. Сондықтан интербелсенді оқыту білім алушылардың оқу үдерісіндегі белсенді әрекеттерін үйренудің негізгі құралы ретінде танылған. 
Интербелсенді әдістемесінің жұмыс түрлері мен әрекеттері:
— бірлескен жұмыстар (жұптық, топтық, ұжымдық),
— рөлдік және іскерлік ойындар, пікірталастар,
— ақпараттың әртүрлі көздерімен жұмыс жасау (кітап, лекция, интернет,
құжаттар, мұражай т.б.)
— презентациялар, 
— тренингтер,
— интервью,
— сауалнама т.б.
Интербелсенді әдістер арқылы оқушылар сабақ үстінде еркіндікте болып, бір-бірімен тығыз танымдық, қатысымдық байланысқа түсіп, осы арқылы бір-бірін үйретуге дағдылана бастады.  
«Сауат ашу» оқу пәнінің «ортақ тақырыптарының» мазмұны оқушының ойын әрекетінен оқу әрекетіне өтуін қамтамасыз етіп, яғни оның өз іс-әрекетімен тікелей байланысты тақырыптарды меңгеруден басталды. «Ойын – үйренудің ең тиімді әдісі» деген аксиомасын ұмытпай, үнемі жадымда ұстадым. Ойын арқылы балалардың белсенді әрекетін ұйымдастырып, білім алушылардың қимыл, әлеуметтік, танымдық, қатысымдық тұрғыдан арттыру көзделді. Белсенділіктерін арттыру ойындарын төмендегіше жүйеледім: 
· «Жас актер» ертегіні сахналау барысында кейіпкерлердің көңіл-күйін анықтау, рөлге бөліп оқу оқушылардың қызығушылығын тудырды. 
· «Жүрдек пойыз» ойыны коммуникативтік тәсілдеме негізінде 1-сынып білім алушыларының тіл ғылымына деген қызығушылығы артып, сөйлеу туралы, сөйлемнің сөзден, сөздің буыннан, буынның дыбыстан құралатынын, сөзге дыбыстық-буындық талдау жасауды жеңіл игеріп алуы.
· «Адасқан буындар» буындардан сөздер құрау, оларға дыбыстық талдау жүргізуді үйренеді. Үйрену барысында білім алушылар жақсы түсіну үшін сұрақ қоя, дәлелдеу, талқылау, іздену жұмыстарын жүргізеді.
· «Оюлы қоржын» ойыны. Білім алушылар екі топқа бөлінеді. Үстел үстіне қоржынды қойып, екі жағының  ішіне  көзілдірік, түйме, гүл, желпуіш,  айна т.б. заттар салынады. Ойыншының міндеті қоржын ішіндегі затты өмірде қай кезде, қалай қолданатынын сипаттап айтуы керек. Қарсы топ оларды жасырып отырған затын айтқан сөздеріне қарап тауып, оны орысша, ағылшынша аудару керек.
· «Маршрут» ойыны. Бұл ойын чайнворд ұстанымы бойынша жүреді. Чайнворд (ағыл. chain – шыңжыр және word – сөз) бас қатыру есебі – ойланып табылған сөздің әріптерін, алдыңғы сөздің соңғы әрпі, кейінгі сөздің алдыңғы әрпі болып табылатындай етіп, бірінің соңына бірі тізбектеле орналасқан торкөздерге сөздер толтырады. Мысалы, Алматы-ыдыс-сабын-нар-рахмет-тарақ,-қарбыз т.б. Бұл ойындар жағымды психологиялық климат орнатып, сабақ барысында қызығушылық танытып, оқуға ынталандырды. Ал сабақтың қорытындысында білім алушылардың рефлексиялық көзқарасы келесі ойындар арқылы жүзеге асты: 
· «Қол белгісі»
Ұйымдастыру: ұжыммен жұмыс.
Мақсаты: білім алушылардың рефлексиялық қабілетін дамыту
Сипаттамасы: Мұғалім білім алушылардан тақырыпты түсінгендігін немесе түсінбегендігін қол белгілері арқылы арқылы көрсетуді сұрайды. «Мен түсініп отырмын  және түсіндіре аламын» дегендер қолдын бас бармағын жоғары бағыттайды. «Мен әлі түсінбей отырмын» дегендер қолдың бас бармағын жанына қарай жантайтады. «Мен түсінгеніме сенімді емеспін» дегендер қолды бұлғайды. Осы белгілерге сүйеніп, мұғалім сабақтың қай деңгейде өткенін біле алады.
· «Бағдаршам»
Ұйымдастыру: ұжыммен жұмыс.
Мақсаты: білім алушылардың рефлексиялық қабілетін дамыту.
Сипаттамасы: Әрбір білім алушыға бағдаршам түстеріне сәйкес белгі таратылады. Мұғалім олардан сабақты түсінген-түсінбегеніне сәйкес  белгілерді көтеруін сұрайды. Жасыл белгі көтерген оқушылар  барлығын түсінген боп есептеледі. «Не түсіндің?» сұрағы қосымша қойылады. Сары және қызыл белгісін көтергендерден не түсініксіз болғаны айқындалып, тақырып төңірегінде қосымша жұмыстар жүргізіледі.
· "Тыныс белгісі" әдісін пайдаланамын. Білім алушылар өздері қалаған тыныс белгілерге (леп, сұрақ, нүкте, үтір) шоғырланады. "Білемін", "Білмеймін", "Үйрендім", "Досыма көмектестім" нүктелеріне шоғырланады. Сабақ соңында кері байланыс кезінде жаңағы "Тыныс белгісіне" қайта шоғырланады. Не себептен шоғырланғанын дәлелдейді. Мысалы, осы кезде Ерасыл білмедім сұрау белгісіне шоғырланып қалды. Ол жерге тұру себебін сабақ барысында тапсырмаларды орындауда дұрыс орындамай қателескенін айтып, дәлелдеп берді. Бұл әдістер білім алушыларды дәлелдеумен қатар өзін - өзі бағалауға және шынайылыққа жетеледі. (Сауат  ашу оқыту әдістемесі 164 бет)
"Менің сөзім" әдісін пайдаландым. Сыныптан бір оқушы тұрып, сабақтан бүгінгі үйренгендерін қорытындылап айтады. Сөзді сол оқушы жалғастырып, сабаққа рефлексия жасайды. Барлық оқушыны сабақты қорытындылатуға осы ретпен қатыстырдым. Бұл әдістегі мақсатым оқушылардың алған білімдерін бағалау (Сауат ашу оқыту әдістемесі 9 бет). Білім алушылардың пәнге деген қызығушылығын арттыруда  бағалаудың  бағдаршам көздері, смайлик, бес бармақ, екі жұлдыз, бір тілек, табиғат құбылыстарымен бағалау, мадақтау, жеке, топ басшысы бағалау сынды түрлерін қолданамын. 
Әр сабағымды жоспарлап, одан кейін іс-әрекет арқылы қадағалап, кері рефлексия жүргізіп отырамын. Өйткені жіберілген кемшіліктерді келесі жұмыстарымда болдырмау бағытында кері байланыстың әсері мол. Өз ісімізге қажетті қасиеттерді дамытуды қамтамасыз ететін жоғары құзырлық өзін-өзі басқару, көшбасшылық білім алушы бойында болатындай әдіс-тәсілдерді де саралап аламын.
Сауат ашу пәнінің «Нн дыбыс мен әрпі» сабағының қысқа мерзімді жоспарын ұсынамын. 
	Қысқа мерзімді жоспар

	Сабақтың тақырыбы:
	Нн дыбысы мен әрпі

	Осы  сабақта қол жеткізілетін оқу мақсаттары (оқу бағдарламасына сілтеме)  
	1.1.2.1 Мұғалімнің көмегімен мәтінде кім? не? Туралы айтылғанын анықтау.
1.1.4.1 Мәтіннің тақырыбын, мазмұнын иллюстрация бойынша болжау.
1.1.6.1 Сөйлеу барысында сипаттау, салыстыруға қажетті сөздерді вербальды емес қарым-қатынас құралдарын қолдану.
1.3.8.1. Жазу жолын  жол  аралық кеңістікті  жолдың жоғарғы және төменгі сызығын сақатап, әріп элементтерін каллиграфиялық талаптарға сай жазу.

	



Сабақ мақсаттары
	Барлық оқушылар орындай алады:
  Мұғалімнің көмегімен мәтінде не туралы айтылғанын анықтайды.

	
	Оқушылардың   көпшілігі   орындай  алады:
  Мәтіннің тақырыбын, мазмұнын иллюстрация бойынша болжай алады.

	
	Кейбір  оқушылар   орындай  алады: 
Сөйлеу барысында сипаттау, салыстыруға қажетті сөздерді ыммен және қимылмен көрсетеді. 

	Бағалау критерийлері
	1. Сюжетті  сурет  бойынша  мәтін  құрай  алады.
2. Мәтін  иллюстрациясы  бойынша  сұрақ  қоя  біледі.
3.Тақырыпқа сай оқу мақсатын анықтай алады.

	Құндылықтарды  дарыту   
	Еңбекті  қадірлеу,бір-біріне  құрмет  көрсету,өзара  түсіністік  құндылықты  қалыптастыру.

	  Пәнаралық  байланыс
	Дүниетану, жаратылыстану

	АКТ  қолдану  дағдылары
	Аудио үнтаспа, оқулық, интербелсенді тақта.

	Бастапқы  білім
	Н н дыбысы  мен  әрпінің  айтылуы, жазылуы.

	Сабақтың  жоспарланған  кезеңдері
	Сабақтағы  жоспарланған  іс-әрекет
	Ресурстар

	Сабақтың  басы
5 минут

	1.Ұйымдастыру кезеңі.
2. Психологиялық  ахуал.

Қайырлы күн деп айтамыз,
Түсте бірге қайтамыз.
Отбасының  гүліміз,
Көңілді өтер күніміз.

Себет әдісі бойынша топқа бөлу( қызыл,жасыл,сары дөңгелекшелер арқылы)
1.Қызығушылықты  ояту.
«Миға шабуыл» әдісі бойынша сұрақтар қоямын.
1.-Өткен сабақта қандай дыбыс үйрендік?
2.-Н қандай дыбыс?
3- «Жүрдек пойыз» ойыны: Н дыбысына келетін сөздерді атап, буынға бөлу. 
  (Назым, Назар, Анар, ана, нан, нар, айна, банан, сан.)
- Ендеше, балалар бүгінгі сабағымызда «Мектеп асханасына» саяхат жасаймыз. 

	

	  


















Сабақтың ортасы
25 минут



































Сабақтың соңы
5 минут

	1. Аудио таспадан  Әли мен Мерейдің  арасындағы сұхбатты тыңдату. Тыңдаған сұхбатта  не туралы айтылғанын,  түсінгенін сұрақ-жауап әдісі арқылы тексеру.
Сұхбат не туралы айтылып тұр?
Сұхбатқа кімдер қатысты?
Әрбір дұрыс жауапты күлегешпен бағалау.
2. Жұптық жұмыс. «Ойлан, жұптас, талқыла».
Сурет бойынша  бір-біріңмен диалог құру.
[image: H:\20170612_120845.jpg] [image: H:\20170612_120920.jpg]
[image: H:\20170612_120922.jpg]
«Ас болсын!», «Рақмет», «Астарың дәмді болсын!» сөздерін қолдану. 
Оқушыларды критерий бойынша бағалау.
Бағалау критерийлері.
· Сурет бойынша диалог құрады
Дескриптор:
-Сурет бойынша сұрақ қояды.
-Диалогке қатысады.
Сергіту жаттығуы. («Вокзал» видео арқылы билету)
3. Дәптермен жұмыс.
«Генетикалық әдіс»  жеңілден ауырға қарай біртіндеп күрделендіріп үйрету.
Нн әрпінің  бас әрпін, кіші әрпінің емлесін жазуды үйрету.
Ана, нан сөздеріне дыбыстық талдау жасап, жазу.
[image: ]Түсіп қалған әріпті тауып жаз.
[image: ][image: ][image: ]


Оқушылардың жазуын күлегештермен  бағалау.
4.Ұжымдық жұмыс. Кластер құру. Ойлан тауып көр! 
дәмді
жұмсақ



ыстық
тәтті



Бармақпен бағалау.
5. Жұптық жұмыс (ЖЖ)
Анаңды қалай жақсы көретініңді  ыммен және қимылмен көрсет!
Ауызша бағалау. «Жарайсыңдар!»
Кері байланыс
	Білемін
	Білгім келеді
	Үйрендім

	
	
	

	
	
	

	
	
	


Рефлексия
«Екі жұлдыз, бір тілек» оқушылар көңіл күйлерін білдіреді.
	













Суреттер топтамасын пайдалану.




Оқулық















Орындық

Магниттік тақтайша, түтікше


















	Саралау-оқушыларға қалай көбірек қолдау  көрсетуді жоспарлайсыз? Қабілеті жоғары оқушыларға  қандай міндет қоюды  жоспарлап отырсыз?
	 Бағалау - оқушылардың материалды меңгеру деңгейін қалай тексеруді жоспарлайсыз?
	Денсаулық және қауіпсіздік  техникасының  сақталуы.


	Суреттен нанға  қатысты қандай  тыйым сөз шығаруға болады?
Нанды баспа! Нанды бір қолмен үзбе!  Жерде жатса көтеріп қой!
	[image: ]
	


Қорыта айтқанда, жаңа бағдарламаның мәні, баланың функционалдық сауаттылығын қалыптастыру. Білім алушы өзінің мектеп қабырғасында алған білімін өмірінде пайдалана білуі керек. Сол үшін де бұл бағдарламаның негізі «Өмірмен байланыс» ұғымына құрылған. Бізге үлкен жауапкершілік міндеттей отырып, білім алушылардың бойына ХХІ ғасырда өмірдің барлық салаларында табысты болу үшін, қажетті дағдыларды дарыту үшін тынымсыз еңбектенуіміз қажет. Жаңартылған оқу бағдарламасы аясында тек өз пәнін, өз мамандығын шексіз сүйетін, бала үшін  ұстаз ғұмырын құдіретті деп санайтын білімді мұғалімдер ғана жұмыс істей алады. Олай болса, Үнді халқының тарихи тұлғасы Махатма Гандидің «Егер сен болашақтағы өзгерісті байқағың келсе, сол өзгерісті уақытында жаса» деген ілімін негізге ала отырып, білім алушы бойындағы қабілетті жетілдіріп, оларды болашақта табысты тұлғаға жетелеп, ұлы істің басында баршаңызға шығармашылық табыс тілеймін! Жаңартылған бағдарламаны меңгергенде ғана жан-жақты дамыған, болашағы айқын, бағдары анық, бәсекеге қабілетті рухани бай тұлға қалыптастыра алатынымызға сенімім мол.

Қолданылған әдебиеттер:
1. «Сауат  ашу» оқыту әдістемесі 2016ж, Оқу бағдарламасы.
2. «Сауат ашу» оқулығы 2016ж.
3. «Бастауыш мектепте оқыту» журналы 2017ж №7-8.
4. А.Әлімов «Интербелсенді әдістемені ЖОО-да қолдану мәселелері» оқу құралы, Алматы 2013.
5. Ғаламтор сайттары: smk.edu.kz    infourok.ru    adisteme.kz   ustaz.kz 

